
ᐆᒧᖓ: ᐃᓚᒋᔭᐅᔪᑦ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕘᒥ  

 

ᐅᕙᖕᖓᑦ: ᓴᓕᓂ ᕙᑦᑕᐸᓪᓕ, ᐊᖓᔪᖅᑳᒃ ᐃᖃᓇᐃᔭᕐᕕᖕᒥ 

 

ᐱᔾᔪᑎᓕᒃ: ᐅᓂᒃᑳᑦ 2021-2022 ᐊᕐᕌᒍᑕᑦ ᑲᑎᒪᕕᔾᔪᐊᕐᓂᖅ 

 

ᐅᓪᓗᖓ: ᔫᓂ 15, 2022 

 

 

ᐊᕐᕌᒍ ᕿᒥᕐᕈᔭᐅᔪᖅ  

 

▪ ᐱᒋᐊᕈᑎᖃᕋᑦᑕ ᑕᒪᑐᒪᓂ ᐊᕐᕌᒍᒥ ᐊᓯᕈᒃᓯᒪᓇᑕ ᓱᕐᕌᓇᓂ ᑮᓇᐅᔭᑎᒍ ᖃᓄᐃᓕᖓᓂᕆᔭᕗᑦ 

ᒥᑭᓚᒥᒃ ᑕᒪᐃᑎᒍᑦ−ᐊᐅᓚᔾᔪᑎᓂᑦ ᑮᓇᐅᔭᕈᑎᓗᐊᖅᓯᒪᓗᑕ ᐃᒫᑎᒋᖅᑐᓂᒃ $15,000 

ᑎᓯᐱᕆ 31, 2020−ᒥ. 2021−ᒥ, ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᑕᓱᖅᑕᖏᑦ 

ᐊᑐᕈᒫᕐᓂᐊᖅᑐᓕᐅᕐᓂᕐᒥ ᑕᑯᒃᓴᐅᑎᑦᑎᓚᐅᕐᒪᑕ ᐱᒻᒪᕆᐊᓗᖕᒥᑦ ᐱᓂᐅᓴᑐᐃᓐᓇᕐᓂᑦᑎᓐᓂᑦ 

ᑕᒪᒃᑭᖏᑦ ᐱᓂᐅᓴᑐᐃᓇᕐᓗᑎᒍ ᐊᒻᒪᓗ ᐊᑭᓕᕆᐊᓕᖕᓄᑦ ᓇᓕᖃᖃᐅᑎᖃᕐᕖᑦ ᑭᖑᓂᖓᒍᑦ 

ᐱᒻᒪᕆᐋᓗᖕᒥᑦ ᐋᖅᑭᒃᓱᑦᑎᐊᖅᑕᐅᓯᒪᓪᓗᑎᒃ ᐃᓱᒪᓕᐅᕈᑎᖃᓚᐅᕋᑦᑕ ᓅᑦᑎᖔᕈᒪᓪᓗᑎᒍ 

ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᑮᓇᐅᔭᖏᑦ ᕈᐃᔪ (RBC) ᑮᓇᐅᔭᑯᕕᖓᓅᖅᑕᐅᖔᖁᓪᓗᒋᑦ 

ᐱᔪᓐᓇᕐᓂᕐᔪᐊᓕᖕᓄᑦ ᐊᑦᑕᓇᖅᑎᑕᐅᖁᓇᒋᑦ ᐅᑯᓇᖓᑦ ᓯᑯᓯᐊ ᒪᒃᓕᐅᑦ ᑭᖑᓂᖓᒍᑦ ᐅᖓᑖᓂᑦᑐᓂ 

ᖁᓕᐅᓗᐊᖅᑐᑦ ᐊᕐᕌᒍᐃᑦ. 2022−ᒥ, ᐱᓕᕆᐊᖑᓂᐋᕐᓗᑎᒃ ᐊᑐᕈᒫᕐᓂᐊᖅᑐᓕᐅᕈᑎᖃᕐᓃᑦ 

ᐃᓘᓇᖏᓐᓂᑦ ᑮᓇᐅᔭᓂ, ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓅᑎᑦᑎᓂᐋᓕᕐᒪᑕ ᐊᒥᓲᓂᖅᓴᐅᔪᓂᑦ 

ᑕᒪᐃᑎᒍ – ᐊᐅᓚᔾᔪᑎᓄᑦ ᑮᓇᐅᔭᓂᑦ ᐱᕙᓪᓕᐊᑦᑎᐊᖁᓪᓗᒋᑦ ᐊᓯᕈᒃᑕᖏᓪᓗᑎᒃ 

ᐅᓄᖅᓯᕙᓪᓕᐊᖁᒐᔭᕐᓗᑎᒃ ᐋᖅᑭᐅᒪᑎᑦᑎᓯᓐᓈᕐᓗᒋᑦ ᐊᑐᓗᐊᖅᑕᐃᓕᒪᓗᒋᑦ 

ᐊᑐᕈᒫᕐᓂᐊᖅᑐᓕᐅᕐᓃᑦ ᐱᓕᕆᔾᔪᓯᕆᔭᐅᖃᑦᑕᕐᓂᐊᖅᑐᓂ. ᓇᓗᓇᐃᑦᑎᐊᕈᒪᒐᒃᑭᑦ ᐱᕕᖃᕐᓂᐅᔪᑦ 

ᐱᓕᕆᑦᑎᐋᕈᒪᓂᖏᑦ ᐊᒻᒪᓗ ᐃᖃᓇᐃᔭᕈᒪᑦᑎᐊᓂᖏᑦ ᑮᓇᐅᔭᓕᕆᔨᑦ ᑲᑎᒪᔨᕋᓛᖏᓐᓄᑦ 

ᐃᓚᒋᔭᐅᔪᑦ: ᓴᓐᑎᔭ ᑲᕆ, ᕈᒪᓐ ᑎᔨᐅᑕ ᐊᒻᒪᓗ ᑲᐃᔪ ᑎᖕ.  

▪ 2020−ᖑᑎᓪᓗᒍ, ᓄᕙᒡᔪᐊᕐᓇᖅ-19 ᐊᑐᖅᑎᓪᓗᒍ ᐱᐅᓈᖏᑦᑐᒥᑦ ᐊᒃᑐᐃᓚᐅᖏᒻᒪᑦ ᐃᓘᓇᖓᓂ 

ᐃᓚᒋᔭᐅᔪᑎᑦ ᑮᓇᐅᔭᓕᐅᕈᑎᑦᑎᖏᓐᓄᑦ ᑕᒪᓐᓇᓗ ᓇᓗᓇᐃᖅᓯᓪᓗᓂ ᑕᐃᒫᑦᑕᐃᓇᓕᔪᒥᑦ 

ᐱᔪᐅᔭᕆᐊᕐᓂᖓᓂᑦ ᒪᓕᒐᖅᑎᒍ ᐱᔨᑦᓯᕈᑎᑦ. ᐊᓯᖏᑦ ᒪᑯᐊ ᑐᕌᖓᑎᑕᐅᔪᑦ ᐱᓕᕆᐊᒃᓴᓅᖓᔪᓄᑦ 

ᐊᐃᑦᑑᓯᐊᑦ ᐊᒻᒪᓗ ᐃᑲᔪᖅᑕᐅᔾᔪᑎᓄᑦ ᐊᖏᖃᑎᒌᒍᑎᑦ, ᐃᓚᒋᔭᐅᔾᔪᑎᖃᕐᓂᕐᒧᑦ 

ᑮᓇᐅᔭᓕᐅᕈᑎᒋᔭᐅᖕᒪᑕ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᑖᒃᑯᐊᑐᐊᖑᒪᑕ ᑮᓇᐅᔭᓕᐅᕈᑎᒋᔭᐅᔪᑦ; 

ᑕᐃᒪᐃᓐᓂᖓᓄᑦ, ᑲᒪᑦᑎᐊᕐᓗᓂ ᐸᕐᓇᒃᑕᐅᔭᕆᐊᖃᕐᒪᑕ ᓱᕐᕌᒃᓯᒪᓇᓂᓗ 

ᐱᔭᕆᐊᑭᒡᓕᑎᕆᔪᑕᐅᓂᖓ ᓈᓴᐅᓯᕆᓕᕈᑕᐅᓂᖓᓄᑦ ᐃᓚᒋᔭᐅᓪᓗᓂ ᐃᓱᒪᒃᓴᖅᓯᐅᕈᑕᐅᓂᖓ 

ᐊᑭᑦᑐᕆᐊᖅᓯᓂᖅ ᐃᓚᒋᔭᐅᔾᔪᑎᖃᓂᐅᑉ ᐊᑭᖏᓐᓂᑦ ᑭᖑᓂᖓᒍᑦ ᑕᓪᓕᒪᑦ ᐊᕐᕌᒍᐃᑦ. 

ᐸᕐᓇᒃᑕᐅᓯᒪᓗᓂ ᐃᓚᒋᔭᐅᔾᔪᑎᖃᕐᓂᕐᒧᑦ ᐊᑭᖓᑕ ᐊᑭᑦᑐᕆᐊᖅᑕᐅᓂᖓ ᐱᕕᖃᓕᖅᑎᑦᑎᒐᔭᕐᒪᑦ 

ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᑲᔪᓯᓐᓈᕈᓐᓇᖅᓯᒐᔭᕐᓗᑎᒃ ᐃᖃᓇᐃᔭᓕᖅᑎᑦᑎᓂᕐᒥᑦ 

ᐃᖃᓇᐃᔭᖅᑎᓂᒃ ᑕᕗᖓᑕᐅᑎᒋ ᐃᑲᔪᖅᑕᐅᓗᑎᒃ ᐃᖃᓇᐃᔭᕆᔭᖏᑦ ᐊᔾᔨᒌᖏᑦᑑᑎᓂ 

ᑲᑎᒪᔨᕋᓛᖁᑎᒋᔭᐅᔪᓂ, ᓈᒻᒪᖁᓪᓗᒋᑦ ᐊᒥᓲᓂᖅᓴᐅᓕᕐᓂᖏᓐᓄᑦ ᓴᖅᑭᑉᐸᓪᓕᐊᔪᑦ 

ᑐᒃᓯᕋᐅᑎᒋᔭᐅᕙᒃᑐᑦ (ᐃᓅᖃᑎᒋᓂᑦ ᐊᒻᒪᓗ ᒪᓕᒐᖅᑎᒍ ᐃᑲᔪᖅᑎᓄᑦ) ᐊᒻᒪᓗ 

ᐊᑐᕈᒫᕐᓂᐊᖅᑐᓕᐅᕐᓗᓂ ᐊᐅᓚᔾᔪᑎᖏᑕ ᐋᖅᑭᒃᓱᖅᓯᒪᓂᖏᓐᓂ, ᐊᑐᐊᒐᓕᕆᓂᕐᒥ 

ᐱᕙᓪᓕᐊᑎᑦᑎᔪᓂᑦ ᐊᒻᒪᓗ ᐱᑐᐃᓇᐅᖏᑦᑐᓂ ᐱᓕᕆᐊᒃᓴᓄᑦ ᓲᕐᓗ ᒪᑯᓇᓂ 

ᐱᒋᐊᖅᑕᐅᓇᓵᓗᐊᖅᓯᒪᔪᓂ ᐋᖅᑭᒃᓱᐃᒋᐊᕈᑕᐅᒐᔭᖅᑐᓂ ᒪᓕᒐᖅᑎᒍ ᐃᖃᓇᐃᔭᖅᑎᓚᕆᐅᓂᕐᒧᑦ 

ᒪᓕᒐᕐᒥ.  

▪ 2021−ᒥ ᐊᒻᒪᓗ ᑎᑭᓗᒍ ᑕᒪᑐᒪᓂ ᐊᕐᕌᒍᑉ ᐊᕐᕌᒍᑕᒪᑦ ᑕᒪᐃᑎᒍᑦ ᑲᑎᒪᕕᔨᔪᐊᖅᑎᑦᑎᓂᖅ, 

ᓅᒋᐊᕈᓐᓇᖅᓯᓚᐅᕋᑦᑕ ᓯᕗᒧᐊᒋᐊᖅᑎᑦᑎᓕᕐᓗᑕ ᐊᒥᓱᑲᓚᖕᓂᑦ ᐱᓕᕆᒋᐊᕈᑎᒃᓴᓂᑦ ᐊᒻᒪᓗ 

ᐱᓕᕆᐊᒃᓴᓗᐊᑕᕐᓂᑦ ᐃᓚᒋᔭᐅᓪᓗᑎᒃ:  

- ᕿᒥᕐᕈᔭᐅᓗᑎᒃ ᓄᓇᕗᑦ ᐱᖁᔭᓕᐊᖑᓯᒪᔪᓂᑦ ᖃᐅᔨᓇᓴᖅᓯᔾᔪᑎᖓᓂᑦ ᑭᖑᓂᖓᒍᑦ 

ᐅᖓᑖᓂ 20 ᐊᕐᕌᒍᐃᑦ. ᖃᐅᔨᓇᓱᐊᖅᓯᔾᔪᑎ ᐱᔭᒃᓴᐅᑎᑕᐅᖕᒪᑦ ᖃᓪᓗᓇᐅᔨᖓᓗᓂ ᐊᒻᒪᓗ 

ᒫᓐᓇ ᐃᓄᒃᑎᑑᖓᓗᑎᒃ ᐊᒻᒪᓗ ᐅᐃᕖᒃᑯᑎᑑᖓᓗᑎᒃ. ᖃᐅᔨᓇᓱᐊᖅᓯᔾᔪᑎ ᑕᒪᐃᑎᒍᑦ 

ᑕᐅᑦᑐᖃᑎᖃᓗᐊᕐᒪᑦ ᓴᓇᔭᐅᒋᐊᕐᖓᓚᐅᖅᓯᒪᔪᑉ ᖃᓄᐃᑦᑑᓂᓕᐊᖑᓯᒪᓂᖓᓂᑦ ᐊᒻᒪᓗ 

ᐃᑲᔪᖅᓱᖅᑕᐅᓪᓗᓂ ᒪᑭᑕᑦᑎᐊᕈᓐᓇᕐᓗᓂ ᓴᐳᒻᒥᑦᑎᐊᕈᓐᓇᕐᓂᕐᒧᑦ ᐋᖅᑭᒃᓱᖅᓯᒪᓂᐅᔪᒥ, 

ᒪᓕᒃᑕᐅᖁᔭᐅᔪᓂ, ᖃᐅᔨᓇᓱᐊᖅᑕᐅᓂᕐᒧᑦ ᐃᖃᐃᑎᑦᑎᔪᑎᓂᑦ ᐊᒻᒪᓗ ᐱᕕᖃᒃᑎᑦᑎᓂᕐᒧᑦ 

ᐊᑐᐊᒐᕐᒥ. ᐃᖃᓇᐃᔭᕈᒪᑦᑎᐊᓂᖏᓐᓄᑦ ᐃᖃᓇᐃᔭᖃᑎᒌᒃᑐᑦ ᐊᐅᓚᑕᐅᓚᐅᕐᒪᑕ 

ᐃᓚᒋᔭᐅᔪᒧᑦ ᓴᐃᕋ ᓯᐃᕗᕐᑦᒧᑦ ᐊᑑᑎᖃᑦᑎᐊᖅᑐᒪᕆᐋᓗᓪᓗᓂ ᐱᔭᐅᑎᑦᑎᓚᐅᕐᒪᑦ 

ᐱᓕᕆᖁᔨᔾᔪᑎᒥᑦ ᐱᔭᕇᒃᓯᓂᕐᒧᑦ. ᖁᔭᒋᔪᒪᒐᒃᑭᑦ ᐊᒻᒪᓗ ᐃᓕᓴᕆᓗᒋᑦ 

ᐃᖃᓇᐃᔭᕈᒪᑦᑎᐊᓂᖏᑦ ᐃᓚᒋᔭᐅᔪᑦ ᔫᓕ ᕕᑦᐳᕐᑦ, ᑳᓚᐃ ᕗᕆᐊᓐ ᐊᒻᒪᓗ ᕗᕉᔅ ᒪᒃᕇ. 

  

- ᐱᕙᓪᓕᐊᑎᑕᐅᓂᖏᑦ ᐅᑯᐊ ᖃᕋᑕᐅᔭᒃᑯᑦ ᐃᓕᓐᓂᐊᖅᑎᓄᑦ−ᐱᖁᔭᓕᕆᓂᕐᒧᑦ ᑐᒃᓯᕋᐅᑎᑦ 

ᐃᓚᒋᔭᐅᔪᒪᓕᕐᓂᕐᓗᑎᒃ ᐱᓕᕆᐊᖑᓂᖏᑦ ᐱᒋᐊᖅᑎᑕᐅᓚᐅᕐᒪᑕ ᐱᒋᐊᓕᕋᑕᕐᓂᖓᓂ 

ᑕᒪᑐᒪᓂ ᑕᖅᑭᐅᑉ ᑭᖑᓂᖓᒍᑦ ᐱᓕᕆᐊᖑᕙᓪᓕᐊᓂᖓ I ᐱᒋᐊᖅᑎᑕᐅᓚᐅᖅᑎᓪᓗᒍ 

2020−ᒥ (ᖃᕋᑕᐅᔭᒃᑯᑦ ᐃᓕᓐᓂᐊᖅᑎᑦ−ᐱᖁᔭᓕᕆᓂᕐᒧᑦ ᑐᒃᓯᕋᐅᑎᖏᑦ).  

 

https://www.lawsociety.nu.ca/en/bar-admission-course-and-examinations
https://www.lawsociety.nu.ca/en/student-application-membership
https://www.lawsociety.nu.ca/en/student-application-membership

- ᐱᕙᓪᓕᐊᑎᑕᐅᓂᖏᑦ ᐅᑯᐊ ᑭᓇᑐᐃᓐᓈᖅᑎᑕᐅᖏᑦᑐᖅ ᐅᐸᖁᔭᐅᔾᔪᑎᖏᑦ ᓇᓗᓇᐃᑯᑕᑦ 

(RAC) ᐊᒻᒪᓗ ᑭᓇᑐᐃᓐᓈᖅᑎᑕᐅᖏᑦᑐᖅ ᐅᐸᖁᔭᐅᔾᔪᑎᖏᑦ ᓇᓗᓇᐃᑯᑕᑦ (RAC) 

ᓄᑖᕈᕆᐊᖅᑕᐅᓂᖏᑦ ᐱᓕᕆᐊᖑᓂᐊᖅᖢᑎᒃ ᐱᒋᐊᖅᑎᑕᐅᓂᐊᕐᓗᑎᒃ ᑕᒪᑐᒪᓂ ᑕᖅᑭᕐᒥ.  

 

- ᐱᕙᓪᓕᐊᑎᑕᐅᓂᖏᑦ ᐊᒻᒪᓗ ᒫᓐᓇᕋᑖᖅ ᐱᒋᐊᖅᑎᑕᐅᓚᐅᓂᖏᓐᓄᑦ ᐅᑯᐊ ᑲᔪᓯᔪᑦ 

ᒪᓕᒐᖅᑎᒍ ᐃᓕᓐᓂᐊᕐᓂᖅ (CLE) ᖃᕋᑕᐅᔭᒃᑯᑦ ᐅᓂᒃᑳᓕᐊᖑᓯᒪᔪᑦ 

ᐱᓕᕆᐊᕆᔭᕐᓂᖅᓯᑎᑕᐅᓗᑎᒃ ᖃᐅᔨᒪᒋᐊᖅᑕᐅᓂᖏᓐᓄᑦ ᐃᑲᕐᕋᐃᑦ ᐊᒻᒪᓗ 

ᐱᔭᐅᓯᒪᖁᔭᐅᓗᑎᒃ ᐊᑐᓂ ᓄᑖᖅ ᑲᔪᓯᔪᑦ ᒪᓕᒐᖅᑎᒍ ᐃᓕᓐᓂᐊᕐᓂᕐᒧᑦ (CLE) ᐊᑐᐊᒐᖅ 

ᐊᑐᕐᓂᓕᒫᖓᓂ ᐊᕐᕌᒍ. ᑕᒪᑐᒪ ᐃᓱᐊᓂ, ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ 

ᐱᔭᒃᓴᐅᑎᑦᑎᖕᒪᑕ ᐃᓚᒋᔭᐅᔪᖁᑎᒥᖕᓄᑦ ᐱᖃᑖᓂ ᐱᕕᒃᓴᖃᓕᖅᑎᑕᐅᓗᑎᒃ 

ᐱᔪᓐᓇᖅᓯᖁᓪᓗᒋᑦ ᐊᑭᓖᔭᕆᐊᑐᖏᓪᓗᑎᒃ ᐋᖅᑭᖃᑎᒌᒃᑎᑦᑎᔨᑦ ᑲᑐᔨᖃᑎᒌᖏᑦ 

ᖃᕋᑕᐅᔭᒃᑯᑦ ᐅᖃᓕᒫᒐᖃᕕᖕᒥᑦ ᐱᓕᕆᔾᔪᑎᓂ. ᐊᑐᖅᑕᐅᖁᔭᐅᔪᑦ ᐱᓕᕆᔾᔪᑏᑦ 

ᐊᑐᖅᑕᐅᖁᔭᐅᓕᓚᐅᕐᒪᑕ ᐊᒥᓱᑲᓚᖕᓄᑦ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᓄᑦ 

ᐃᓚᒋᔭᐅᔪᓅᖓᓗᑎᒃ ᐃᖃᓇᐃᔭᕐᕕᖁᑏᑦ ᐊᒻᒪᓗ ᐃᖃᓇᐃᔭᕐᕕᒋᔭᐅᔪᑦ ᐅᖃᐅᔪᐃᓂᕐᒥ 

ᐃᖃᓇᐃᔭᖅᑐᓂᑦ ᓄᓇᕗᒻᒥ.  

 

- ᑕᐅᕗᖓᒃᑲᓃᕐᓗᒍ ᐊᕐᕌᓂᐅᓚᐅᖅᑑᑉ ᔪᓂ 24 ᐊᕐᕌᒍᑕᒪᑦ ᑕᒪᐃᑎᒍᑦ 

ᑲᑎᒪᕕᔨᔪᐊᖅᑎᑦᑎᓂᐅᓚᐅᖅᑐᒧᑦ, ᐊᖓᔪᖃᐅᑎᑦ ᑲᑎᒪᔨᕋᓛᖏᑦ ᐃᖃᓇᐃᔭᕈᒪᓕᓚᐅᕐᒪᑕ 

ᓇᖕᒥᓂᖅ ᓯᕗᒧᐊᒋᐊᕈᒪᓕᕐᓗᑎᒃ ᐱᖃᑖᓂ ᐱᓕᕆᒃᑲᓂᓕᕐᓗᑎᒃ ᐊᐱᖅᓱᕐᓗᑎᒃ 

ᑕᒪᒃᑭᖏᓐᓂᑦ ᑐᒃᓯᕌᖑᓯᒪᔪᑦ ᓄᑖᑦ ᑲᔪᓯᔪᑦ ᒪᓕᒐᖅᑎᒍ ᐃᓕᓐᓂᐊᕐᓂᕐᒧᑦ (CLE) ᐊᑐᐊᒐᓂᑦ, 

ᐱᖃᓯᐅᑎᔭᐅᓗᑎᒃ ᐃᓕᖅᑯᓯᒃᑯᑦ ᐱᓕᕆᑦᑎᐊᕈᓐᓇᕐᓂᕐᒧᑦ ᐱᔭᐅᓯᒪᖁᔭᐅᔪᑦ, ᐊᒻᒪᓗ 

ᐊᖑᒪᑎᑎᑕᐅᒋᐊᓕᖅᓯᒪᔪᑦ ᐱᖁᔭᑎᒎᖓᖁᔭᐅᓂᖏᑦ ᐊᒻᒪᓗ ᐃᓚᒃᑲᓂᖏᑦ ᑎᑎᖅᑕᐅᓯᒪᔪᑦ. 

ᐱᓕᕆᔪᒪᓂᕆᔭᐅᔪᑦ ᐅᑯᓇᖔᖅᑐᑦ ᐃᓚᒋᔭᐅᔪᑎᓕᖕᓂᑦ ᐃᓚᓕᐅᑎᔭᐅᓯᒪᓕᕐᒪᑕ ᐊᒻᒪᓗ 

ᐊᖑᒪᑎᓕᖅᑎᑕᐅᒋᐊᖅᓯᒪᓪᓗᑎᒃ ᖃᓄᐃᑦᑑᓂᖏᑦ ᐱᓯᒪᔭᐅᓕᕐᒪᑕ ᐃᓚᒋᔭᐅᔪᑎᓕᖕᓄᑦ 

ᑕᒪᑐᒪᓂ ᐊᕐᕌᒍᒥ.  

 

ᐱᖃᓯᐅᑎᔭᐅᓂᖏᑦ ᐊᒥᓲᓂᖏᑦ ᑐᒃᓯᕌᖑᓯᒪᔪᑦ ᑎᑎᖅᑕᐅᓯᒪᓃᑦ ᐃᓄᐃᑦ ᐃᓕᖅᑯᓯᖏᑎᒍ 

ᐊᒻᒪᓗ ᑕᐃᔅᓱᒪᓂᓕᓴᓕᕆᔪᑦ ᑭᓱᖁᑏᑦ ᐅᐊᑦᑎᐊᕈᑐᖄᓗᓂᑦ 

ᐱᓕᕆᐊᖑᓯᒪᔭᕆᐊᖃᓕᖅᓯᒪᒐᓗᐊᕐᒪᑕ ᐱᓕᕆᐊᖑᔭᕆᐊᖃᕐᓂᖏᑦ ᑐᕌᖓᓗᑎᒃ 

ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᑲᒪᒋᔭᖏᓐᓄᑦ ᓇᓗᓇᐃᖅᑕᐅᖁᓪᓗᒋᑦ ᐊᒻᒪᓗ 

ᐱᔭᒃᓴᐅᑎᑕᐅᖁᓪᓗᒋᑦ ᐃᓕᖅᑯᓯᒃᑯᑦ ᐊᑑᑎᓕᑦ ᐃᓕᑉᐸᓪᓕᐊᓂᕐᒧᑦ ᐱᓕᕆᕕᒃᓴᐅᓂᖏᑦ. 

ᓇᓗᓇᐃᖅᓯᔪᒪᒐᒪ ᐱᓕᕆᔪᒪᑦᑎᐊᓂᖏᓐᓂᑦ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ 

https://www.lawsociety.nu.ca/en/news/final-reminder-cpd-online-programs-advocates-society
https://www.lawsociety.nu.ca/en/news/final-reminder-cpd-online-programs-advocates-society
https://www.lawsociety.nu.ca/sites/default/files/AGM/Mandatory%20Reading%20List_June%202022.docx
https://www.lawsociety.nu.ca/sites/default/files/AGM/Supplemental%20Reading%20List_June%202022%20DRAFT.docx

ᐃᖃᓇᐃᔭᖅᑎᖓ ᕈᒪᐃ ᓕᑲᓕᕐᔅ ᑕᓐᓇᐅᖏᑉᐸᑦ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ 

ᐱᓕᕆᔪᓐᓇᕋᔭᓚᐅᖏᒻᒪᑕ ᐱᔭᕇᖅᓯᓂᕐᒥᖕᓂᑦ ᐊᔾᔨᒌᖏᑦᑑᑎᓂᑦ ᖃᕋᑕᐅᔭᒃᑯᑦ 

ᐱᓕᕆᔾᔪᑎᓂᑦ ᐊᒻᒪᓗ ᓄᑖᓂᑦ ᑲᔪᓯᔪᑦ ᒪᓕᒐᖅᑎᒍ ᐃᓕᓐᓂᐊᕐᓂᕐᒧᑦ (CLE) ᐊᑐᐊᒐᕐᒥᑦ.  

 

- ᐱᕙᓪᓕᐊᑎᑕᐅᓂᖏᑦ ᐊᔪᕆᒃᓯᐅᔾᔨᓯᒪᔪᑦ ᐅᖃᓕᒫᒐᐃᑦ ᐅᑯᓄᖓ ᐋᖅᑭᒋᐊᖅᓯᓂᕐᒨᖓᔪᑦ 

ᖃᐅᔨᓇᓱᐊᖅᑕᐅᔪᓄᑦ ᐱᓕᕆᐊᖑᐃᓐᓇᕐᒪᑕ ᒪᓕᒃᑕᐅᓂᐊᕐᓗᑎᒃ ᐊᔪᕈᓃᖅᓴᑎᑦᑎᓂᕐᒧᑦ 

ᑕᕐᕆᔮᒃᓴᓄᑦ ᖃᐅᔨᓇᓱᐊᖅᑎᓄᑦ ᐋᖅᑭᒃᓱᖅᑕᐅᓯᒪᓪᓗᑎᒃ ᐃᑲᔪᖅᑕᐅᓗᑎᒡᓗ ᒪᓕᒐᓕᕆᔨᒃᑯᑦ 

ᑲᑐᔾᔨᖃᑎᒌᖏᑦ ᑕᐃᒃᑯᓇᖓᑦ ᐱᓕᕆᖃᑦᑕᖅᓯᒪᔪᓂᑦ ᐋᖅᑭᒋᐊᖅᓯᓂᕐᒧᑦ ᑲᑎᒪᔨᕋᓛᖑᓂᕐᒥ. 

ᖁᔭᓐᓇᒦᖅᑕᐃᓇᕆᓪᓗᒋᑦ ᐃᓘᓇᑎᒃ ᐋᖅᑭᒋᐊᖅᓯᓂᕐᒧᑦ ᑲᑎᒪᔨᕋᓛᖑᖃᑕᐅᔪᑦ ᑕᐃᒃᑯᐊ 

ᑭᐅᔾᔪᑎᖃᓚᐅᖅᑐᑦ ᐊᒻᒪᓗ ᐃᒪᓐᓇᐃᓘᖓᖁᔨᓪᓗᑎᒃ. ᐊᔪᕆᒃᓯᐅᔾᔨᓯᒪᔪᑦ ᐅᖃᓕᒫᒐᐃᑦ 

ᐃᓚᓕᐅᑎᓯᒪᖕᒪᑕ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᐱᓕᕆᐊᕆᓇᓱᐊᖅᑕᖏᓐᓄᑦ 

ᓴᕿᑎᑦᑎᔪᒪᓪᓗᑎᒃ ᐊᒻᒪᓗ ᐋᖅᑭᒃᓱᐃᔪᒪᓪᓗᑎᒃ ᐊᑐᖅᑕᐅᔪᓂ ᑎᑎᕋᒃᓯᒪᔪᖁᑎᓂ, 

ᐃᓚᒋᔭᐅᓪᓗᑎᒃ ᐊᓯᖏᓐᓃᖓᖅᑐᑦ ᐱᓕᕆᔪᓐᓇᕐᓂᖃᕐᕕᐅᔪᓂᑦ, ᑭᖑᓕᕇᒃᑐᑦ 

ᐊᑐᖅᑕᐅᓪᓗᐊᑕᖅᑐᑦ ᐊᔪᕆᒃᓯᐅᔾᔨᓯᒪᔪᑦ ᐅᖃᓕᒫᒐᐃᑦ ᐊᒻᒪᓗ ᒪᓕᒃᑕᐅᑎᑦᑎᓪᔪᑏᑦ 

ᐃᑲᔪᕈᑕᐅᓇᓱᐊᕐᓗᑎᒃ ᐱᓕᕆᖁᔨᓂᖏᑦ ᐊᐅᓚᑕᐅᖁᓪᓗᒋᑦ ᐃᖃᓇᐃᔭᖅᑎᓚᕆᐅᓂᑦ 

ᐃᓅᖃᑎᒌᓂᒃ ᐱᔪᒪᓂᖃᕐᕕᐅᔪᑦ ᐊᒻᒪᓗ ᐊᑐᓚᕆᖁᓪᓗᒋᑦ ᐃᓕᖁᓯᕆᖃᑦᑕᓚᐅᖅᑕᖏᓐᓂ 

ᐊᒻᒪᓗ ᑎᒥᖑᖅᑎᑕᐅᓯᒪᔪᓄᑦ ᑎᑎᕋᒃᓯᒪᔪᖁᑎᒋᔭᐅᔪᑦ ᐋᖅᑭᒃᓱᑦᑎᐊᖅᓯᒪᖁᓪᓗᒋᑦ. 

ᐱᖃᓯᐅᔾᔨᖕᒪᑕ ᐱᓕᕆᓂᕐᒧᑦ ᒪᓕᒃᑕᐅᔭᕆᐊᓕᖕᓂᑦ, ᐃᖃᓇᐃᔭᕐᕕᖕᒥ ᖃᓄᐃᑦᑑᓕᐊᕆᓯᒪᔪᑦ 

ᐋᖅᑭᒃᓱᖅᑕᐅᓯᒪᔪᑦ ᑲᑎᖅᓱᖅᑕᐅᓯᒪᓪᓗᑎᒃ ᒪᓕᒐᓕᕆᓂᕐᒥ ᐃᖃᓇᐃᔭᖅᑎᓚᕆᐅᓂᕐᒧᑦ 

ᒪᓕᒐᖅ, ᒪᓕᑦᑎᐊᓯᒪᒐᓗᐊᕐᒪᖔᑕ ᑕᐃᑦᓱᒪᓂᓕᓴᐃᑦ ᐊᑐᐊᒐᐃᑦ ᑐᕌᖓᔪᑦ 

ᐃᓚᒋᔭᐅᔪᑎᖃᓐᓂᕐᒧᑦ ᐊᒻᒪᓗ ᐊᑭᓖᔾᔪᑎᒧᑦ, ᒪᓕᑦᑎᐊᖅᓯᒪᒐᓗᐊᕐᒪᖔᑕ ᐊᖓᔪᖃᐅᑎᑦ 

ᑲᑎᒪᔨᕋᓛᖏᑕ ᑲᑎᒪᔾᔪᑎᒥᓂᖏᑦ ᐱᒋᐊᕐᓗᑎᒃ 1999−ᒥᑦ ᑎᒃᓪᓗᒋᑦ ᐅᓪᓗᒥᒧᑦ ᐊᒻᒪᓗ 

ᒪᓕᑦᑎᐊᖅᓯᒪᒐᓗᐊᕐᒪᖔᑕ ᐊᕐᕌᒍᑕᒪᑦ ᑕᒪᐃᑎᒍᑦ ᑲᑎᒪᑎᑦᑎᓂᕐᒧᑦ ᑲᑎᒪᔾᔪᑎᒃᓴᑦ ᐊᒻᒪᓗ 

ᑲᑎᒪᔾᔪᑎᒥᓂᖏᑦ 1999−ᒥ ᑎᑭᓪᓗᒍ ᐅᓪᓗᒥᒧᑦ.  

 

- ᐊᑕᐅᓯᖅ ᑭᖑᓪᓕᖅᐹᖅ ᐱᔭᕇᒃᑕᐅᔪᖅ ᖃᐅᔨᒪᔭᐅᔭᕆᐊᓕᒃ ᑕᒪᑐᒪᓂ ᐊᕐᕌᒍᒥ 

ᐃᖃᓇᐃᔭᕆᔭᐅᓯᒪᔪᖅ ᒪᓕᒐᖅᑎᒍ ᐅᒃᐱᕐᓇᕐᓂᖅ ᐊᒻᒪᓗ ᐱᓕᕆᔪᓕᕆᓂᕐᒧᑦ ᑲᑎᒪᔨᕋᓛᑦ 

ᑐᕌᖓᔪᑦ ᐅᑯᓄᖓ ᐊᖑᒪᑎᓕᖅᑎᑕᐅᒋᐊᖅᓯᒪᔪᓄᑦ ᓄᓇᕗᑦ ᒪᓕᒃᑕᐅᔭᕆᐊᓕᑦ 

ᐃᖃᓇᐃᔭᕐᓂᕐᒧᑦ. ᐃᑲᔪᖅᑕᐅᓪᓗᓂ ᐅᑯᓇᖓᑦ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ 

ᐃᖃᓇᐃᔭᖅᑎᖏᓐᓄᑦ ᑭᓴᕈ ᑕᐅᐊᕕ−ᐊᕼᓪᐱᕐᔅ, ᑲᑎᒪᔨᕋᓛᖑᖃᑕᐅᓪᓗᓂ ᐊᒻᒪᓗ 

ᐃᒃᓯᕙᐅᑕᕆᔭᐅᓪᓗᓂ, ᐃᕆᓐᒪ ᐊᕗᕋ, ᐱᔭᐅᑎᑦᑎᔪᓐᓇᕐᒪᑕ ᓄᑖᓂᑦ ᐋᖅᑭᒃᓱᖅᑕᐅᓯᒪᔪᑦ 

https://www.lawsociety.nu.ca/sites/default/files/AGM/LSN%20Mandatory%20CLE%20Policy%20Nov%2029%202021.pdf
https://www.lawsociety.nu.ca/sites/default/files/AGM/NU%20Code%20of%20Conduct_Amended%20June%202022%20(Clean%20version)%20FINAL.pdf
https://www.lawsociety.nu.ca/sites/default/files/AGM/NU%20Code%20of%20Conduct_Amended%20June%202022%20(Clean%20version)%20FINAL.pdf

ᑕᒪᑐᒪᓂ ᐊᕐᕌᒍᑉ ᐊᕐᕌᒍᑕᒪᑦ ᑕᒪᐃᑎᒍᑦ ᑲᑎᒪᕕᔨᔪᐊᖅᑎᑦᑎᔾᔪᑎᖓᓂ ᖁᔭᒋᓪᓗᒋᑦ 

ᐱᓕᕆᑦᑎᐊᕐᓗᑎᒃ ᐃᖃᓇᐃᔭᕐᓂᖏᓐᓄᑦ ᐊᒻᒪᓗ ᐱᓕᕆᔪᒪᑦᑎᐊᕐᓂᖏᓐᓄᑦ.  

 

▪ ᐅᐸᒃᑕᐅᔪᓐᓇᐃᓇᓂᑦᑎᓐᓄᑦ ᐊᑐᐊᒐᖅ ᐊᓯᕈᒃᓯᒪᖏᒻᒪᑦ ᐱᔪᓐᓇᖅᑎᑕᐅᓪᓗᑎᒃ ᑭᒃᑯᑐᐃᓐᓇᓕᒪᑦ 

ᐱᔭᕆᐊᖃᓕᖅᑐᑦ ᑐᓴᐅᒪᔾᔪᑎᒃᓴᓂᑦ ᐅᕝᕙᓘᓐᓃᑦ ᐃᖃᔪᖅᑕᐅᔭᕆᐊᖃᓕᕐᓗᑎᒃ 

ᓇᐅᒃᑰᕕᒃᓴᖅᓯᐅᖅᑎᓪᓗᒋᑦ ᐱᓕᕆᔾᔪᑎᒃᑯᑦ, ᐃᓚᒋᔭᐅᓪᓗᑎᒃ ᐃᓐᓇᒪᕆᑦ, ᑐᙵᓱᒃᑎᑕᐅᖁᓪᓗᒋᑦ 

ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᐃᖃᓇᐃᔭᖅᑎᖏᓐᓄᑦ ᐊᒻᒪᓗ ᐅᕙᓐᓄᑦ ᓇᖕᒥᓂᖅ. ᒪᓕᒐᓕᕆᔨᒃᑯᑦ 

ᑲᑐᔾᔨᖃᑎᒌᖏᑦ ᑲᔪᓯᖕᒪᑕ ᐱᔭᐅᑎᑦᑎᖃᑦᑕᕐᓂᕐᒥᖕᓂᑦ ᐱᔨᑦᓯᕈᑎᓂᑦ ᖃᓪᓗᓇᐅᔭᕐᓗᑎᒃ, ᐃᓄᒃᑎᑐᑦ 

ᐊᒻᒪᓗ ᐅᐃᕖᒃᑯᑎᑐᑦ. ᐱᓕᕆᓇᓱᐋᕐᓂᕗᑦ ᖃᐅᔨᒪᓕᖅᑎᑦᑎᔪᒪᓪᓗᑕ ᐊᑐᓚᐅᖅᑕᑦᑎᓐᓂ ᐊᕐᕌᒍᓂ 

ᑕᒪᒃᑯᓂᖓ ᐱᓕᕆᖁᔭᐅᔪᓂᑦ ᐊᒻᒪᓗ ᐋᖅᑭᒃᓯᖁᓪᓗᑕ ᐃᖃᓇᐃᔭᖃᑎᒋᒃᑐᑦ ᐅᖃᕕᓴᐅᓂᖏᓐᓂᑦ, 

ᐃᓚᒋᔭᐅᓪᓗᑎᒃ ᒪᓕᒐᓕᕆᓂᒃᑰᖓᖏᑦᑐᑦ ᐃᖃᓇᐃᔭᕐᕕᖁᑎᑦ, ᓇᓗᓇᐃᖅᓯᓯᒪᖕᒪᑕ ᐱᐅᓈᖅᑐᓂᑦ 

ᐊᒥᓲᓂᖅᓴᐅᓕᓂᖏᓐᓂᑦ ᐅᖄᓚᕙᒃᑐᑦ ᐊᔾᔨᒌᖏᑦᑐᓂᑦ ᓄᓇᓕᐅᖃᑎᒌᓂᖓᖅᑐᓂᑦ. 

ᐱᒋᐊᕈᑎᖃᒃᐳᖓ ᖃᐅᔨᔭᐅᑎᑦᑎᔪᒪᓪᓗᖓ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᐃᖃᓇᐃᔭᖅᑎᖓᓂᑦ 

ᐊᑎᓪ ᑏ ᕕᓕᓐ. ᐃᒪᓐᓇ ᐊᖓᔪᖃᐅᑎᓂ ᐊᐅᓚᑦᑎᔨᐅᓂᓐᓄᑦ, ᐊᒥᓱᐃᖅᓱᕐᓗᓂ ᓵᙵᔭᐅᖃᑦᑕᕐᒪᑦ 

ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᐃᓚᒋᔭᐅᓕᕋᑖᖅᑐᓄᑦ, ᐊᑯᓂᐊᓗᒃ ᐃᓚᒋᔭᐅᔪᓄᑦ, 

ᐃᓕᓐᓂᐊᖅᑎᓄᑦ ᐊᒻᒪᓗ ᐃᓅᖃᑎᒌᓄᑦ. ᓈᒻᒪᒃᑐᒥᑦ ᖁᔭᓐᓇᒦᕈᓐᓇᖏᓐᓇᒪ ᑖᔅᓱᒥᖓ 

ᐱᓕᕆᔪᒪᑦᑎᐊᕐᓂᖓᓄᑦ ᐃᑲᔪᕈᒪᓪᓗᓂ ᐊᒻᒪᓗ ᐱᔭᐅᑎᑦᑎᔪᒪᓪᓗᓂ 

ᐊᑐᐋᖅᓯᑦᑎᐊᖅᑎᑦᑎᓇᓱᐊᓂᖓᓄᑦ. ᐊᐃᕗᓪ ᒫᓐᓇ ᑲᓇᑕᒥᐅᑕᐅᓕᕐᒪᑦ ᐱᒋᐊᓚᐅᕐᓗᓂ 

ᔭᓄᐊᕆ 2022−ᒥᑦ. ᑭᒡᒐᖅᑐᕐᓗᒋᑦ ᐊᖓᔪᖃᐅᑎᑦ ᑲᑎᒪᔨᕋᓛᖏᑦ ᐊᒻᒪᓗ ᐅᕙᖓ, ᐱᖁᓚᕆᒃᐸᕋ 

ᐱᐅᓂᖅᐹᓂᑦ ᑕᒪᓐᓇ ᓄᑖᖅ ᐅᖃᓕᒫᒐᓕᐊᖑᓂᖓ ᐱᒋᐊᓕᖅᑎᓪᓗᒍ.  

  

▪ ᐅᑯᓇᓂ ᐱᔭᒃᓴᐅᓂᖏᓐᓂ ᐃᖃᒃᑐᐃᕕᒃ ᑎᑎᕋᒃᓯᒪᔪᒃᑯᕕᖓᓂ:  

− ᑲᔪᖏᖅᓴᐃᕗᖓ ᐃᓚᒋᔭᐅᔪᖁᑎᕗᑦ ᖃᐅᔨᒪᓕᖁᓪᓗᒋᑦ ᓇᖕᒥᓂᖅ ᑲᔪᓰᔪᓂᑦ 

ᐃᖃᓇᐃᔭᖑᔪᓂᑦ ᑐᕌᖓᓪᓗᑎᒃ ᐃᓚᒌᓂ ᐋᓐᓂᖅᓯᕆᑦᑕᐃᓕᑎᑦᑎᓂᕐᒥᑦ ᐊᒻᒪᓗ ᐅᑯᓂᖓ 

ᐸᒡᕕᓴᒃᑕᐅᑎᑦᑎᑕᐅᓕᒪᓂᕐᒥ ᒫᓐᓇᐅᔪᖅ ᑮᓇᐅᔭᖃᒃᑎᑕᐅᔪᓂᑦ ᒪᓕᒐᓕᕆᔨᒃᑯᓐᓂ ᑲᓇᑕᒥ. 

ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᖁᔭᓕᑦᑎᐊᕐᒪᑕ ᐃᓚᒋᔭᐅᓂᕐᒥᖕᓄᑦ ᕕᒃᑐᕆᐊ ᐱᕐᕆ 

ᐊᒻᒪᓗ ᒐᓗᕆᐊ ᐃᖏᕈᓯᖓᓄᑦ ᑖᓐᓇᓗ ᑭᒡᒐᖅᑐᐃᓪᓗᓂ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ 

ᐱᔭᒃᓴᐅᓕᖅᑎᑦᑎᓂᖏᓐᓄᑦ ᐃᖃᒃᑐᐃᕕᒃᑰᕈᑎᑦ ᑎᑎᕋᒃᓯᒪᔪᒃᑯᕕᖏᓐᓂᑦ ᐃᓚᒋᔭᐅᓪᓗᑎᒃ 

ᑲᓇᑕᓕᒫᒧᑦ ᑎᑭᐅᒪᓪᓗᑎᒃ.  

− ᒫᓐᓇᕋᑖᖑᓚᐅᖅᑐᖅ, ᒫᔨ 24−ᒥ, ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᐱᓕᕆᓚᐅᕐᒪᑕ 

ᐃᓚᒌᓂ ᐋᓐᓂᖅᓯᕆᑕᐃᓕᑎᑦᑎᓂᕐᒥᑦ ᐋᖅᑭᖃᑎᒋᒍᑎᖃᒃᑎᑦᑎᓇᓱᐊᕐᓗᑎᒃ 

ᓴᖅᑭᕕᖃᓪᓗᓂ ᐱᔭᕇᖅᓯᔾᔪᑎᑦ ᐅᓂᒃᑳᓕᐊᖑᓯᒪᔪᓂᑦ ᐊᒻᒪ ᐊᑐᓕᖁᔨᔾᔪᑎᓂᑦ 

https://www.lawsociety.nu.ca/en/family-violence-prevention
https://www.lawsociety.nu.ca/en/prevention-harassment
https://www.lawsociety.nu.ca/sites/default/files/public/Newsletter_Polar_Barristers/summer_2021/Access-to-Justice-Update-FINAL.pdf
https://www.lawsociety.nu.ca/sites/default/files/public/Newsletter_Polar_Barristers/summer_2021/Access-to-Justice-Update-FINAL.pdf
https://www.lawsociety.nu.ca/sites/default/files/News/Public%20Notices/LSN_FAIA%20Final%20Public%20Report_Dec%2015%202021.pdf


6 
 

ᐱᔭᐅᔪᓐᓇᖅᓯᑎᑕᐅᓂᖏᓐᓄᑦ ᐃᖃᒃᑐᐃᕕᒃᑯᑦ ᐃᓚᒋᓂ ᐋᓐᓂᖅᓯᕆᓂᖅ ᓄᓇᕗᒻᒥ. 

ᐊᐃᑉᐹᓂ ᐱᓕᕆᒋᐊᕐᓃᑦ ᐃᓚᖃᕐᒪᑕ ᐱᓕᕆᐊᖑᔪᒪᔪᓂᑦ ᑲᑎᒪᖃᑎᔭᐅᔪᒪᓪᓗᑎᒃ 

ᒪᓕᒐᓕᐅᖅᑎᑦ (MLA) ᐊᒻᒪᓗ ᖃᐅᔨᒋᐊᖅᑕᐅᒐᔭᕐᓗᑎᒃ ᑲᑎᒪᓯᓐᓈᕐᓂᒃᑯᑦ ᐅᑐᐱᕆᒥ 

ᐱᓕᕆᐊᖃᓗᐊᑕᕐᓗᑎᒃ ᐊᖏᒡᓕᒋᐊᖅᑕᐅᓂᖓᓂᑦ ᐊᐃᑉᐹᓂ ᐅᖃᓚᖃᑎᒌᖕᓂᖅ 

ᐱᓕᕆᔾᔪᑕᐅᓂᐊᕐᓗᓂ ᑕᐃᒃᑯᓂᖓᓪᓗᐊᖅ ᐅᖃᓚᐅᑎᒋᔭᐅᔪᓂᑦ ᑐᕌᖓᔪᓂᑦ 

ᐱᔭᒃᓴᐅᑎᑕᐅᓂᖏᓐᓄᑦ ᐃᖃᒃᑐᐃᕕᒃᑰᖅᑎᑦᑎᓂᕐᒥᑦ ᐃᓚᒋᓂ ᐋᓐᓂᖅᓯᕆᕙᒃᑐᓂᑦ.  

− ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᐱᓕᕆᖃᑎᒌᓚᐅᕐᒪᑕ ᐊᒻᒪᓗ ᐱᓕᕆᖃᑕᐅᓪᓗᑎᒃ 

ᐊᕐᕌᒍᑕᒪᖅᓯᐅᑎᓂᑦ ᑎᓯᐱᕆ 6 ᑲᓇᑕᐅᑉ ᐅᓪᓗᖓᓂ ᐅᑯᓇᖓᑦ ᐃᖃᐅᒪᓂᕐᒥ ᐊᒻᒪᓗ 

ᐱᓕᕆᐊᖑᓂᖏᓐᓂᑦ ᐋᓐᓂᖅᓯᕆᓃᑦ ᐊᕐᓇᓂᑦ ᓄᓇᓕᖕᒥ ᐱᓱᒡᒍᑕᐅᓗᑎᒃ; ᐊᒻᒪᓗ 

ᐱᒋᐊᖅᑎᑦᑎᓪᓗᑎᒃ ᐃᓅᖃᑎᒋᖕᓄᑦ ᑐᓴᐅᒪᔭᐅᓕᖅᑎᑦᑎᓗᑎᒃ ᐋᖅᑭᑦᑕᐅᓗᓂ 

ᓄᓇᕐᔪᐊᓕᒫᒥ ᐊᕐᓇᐃᑦ ᐅᓪᓗᖓ ᐅᓇᐅᓕᕐᓗᓂ ᒫᔨ 8. 

− ᐊᒥᓱᑲᓛᓗᐃᑦ ᐱᓕᕆᒋᐊᕈᑎᒃᓴᐃᑦ ᐋᖅᑭᒃᓱᖅᑕᐅᓯᒪᓕᕐᒪᑕ ᐊᒻᒪᓗ ᐱᔭᐅᑎᑕᐅᕙᒃᖢᑎᒃ 

ᓄᓇᓕᑦ ᑲᑎᒪᓯᓈᖅᑎᑕᐅᓂᖏᑎᒍ ᐊᒻᒪᓗ ᐅᑯᑎᒎᓇ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ 

ᐋᖅᑭᒃᓱᖅᑕᐅᓯᒪᑦᑎᐊᖅᖢᑎᒃ ᐃᖃᓇᐃᔭᖃᑎᒋᓂᖏᑎᒍ ᒐᕙᒪᒃᑯᑦ ᐊᒻᒪᓗ ᒐᕙᒪᐅᖏᑦᑐᑦ 

ᐃᖃᓇᐃᔭᕕᖁᑏᑦ. ᑐᓴᖅᑕᐅᑎᑦᑎᓚᐅᕆᑦᓯ ᐅᖃᐅᓯᕐᓂᑦ ᑭᓇᑐᐃᓇᐅᑉ ᐱᔪᓐᓇᐅᑎᖏᓐᓂᑦ 

ᐊᒻᒪᓗ ᐱᔭᒃᓴᐅᓂᖏᓐᓂᑦ ᐃᑲᔪᖅᑕᐅᔾᔪᑏᑦ ᐊᒻᒪᓗ ᐱᓕᕆᒋᐊᕈᑎᒃᓴᐃᑦ 

ᐱᓪᓗᐊᑕᐅᓗᐊᙳᐊᖅᑐᓂᑦ ᐱᔪᓐᓇᕐᓂᖅᑖᖅᑎᑦᑎᓂᕐᒧᑦ ᓄᓇᕗᒻᒥᐅᑕᐅᔪᓄᑦ 

ᓯᖁᒥᑦᑎᖁᓪᓗᒋᑦ ᓂᐸᐃᔪᑎᖃᓂᕐᒥᑦ. ᖃᐅᔨᑲᓂᖁᓪᓗᓯ ᑕᒪᒃᑯᓂᖓ ᐱᔭᐅᔪᓐᓇᕐᓂᖏᓐᓂᑦ 

ᐃᖃᒃᑐᐃᕕᓕᕆᓂᕐᒧᑦ ᑎᑎᕋᒃᓯᒪᔪᒃᑯᕕᖕᓃᑦᑐᓂᑦ ᐅᖃᓕᒫᓚᐅᒃᑭᑦ ᐅᑯᐊ ᐊᕐᕌᒍᑉ 

ᐊᕐᕌᒍᑕᒪᑦ ᑕᒪᐃᑎᒍᑦ ᑲᑎᒪᕕᔨᔪᐊᖅᑎᑦᑎᓂᕐᒥ ᐅᓂᒃᑳᓕᐊᖑᓯᒪᔪᑦ.  

 

 

▪ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᑕᑎᖃᕐᒪᑕ ᖃᔅᓯᑲᓚᒪᕆᖕᓂᑦ ᐱᓕᕆᔪᒪᑦᑎᐊᖅᑐᓂᑦ ᐃᓱᒪᖅᓱᕐᓗᑎᒃ 

ᐱᔭᐅᑎᑦᑎᖃᑕᕈᒪᔪᓂᑦ ᖃᐅᔨᒪᓂᕐᒥᖕᓂᑦ ᐊᒻᒪᓗ ᐃᖃᓇᐃᔭᑦᑎᐊᕈᓇᕐᓂᕐᒥᖕᓂᑦ ᐃᑲᔪᕈᒪᓪᓗᑎᒃ 

ᐅᕙᑦᑎᓂᑦ ᐱᓕᕆᔪᓐᓇᖅᓯᖁᓪᓗᑕ ᐱᓕᕆᐊᕆᔭᕆᐊᖃᒃᑕᑦᑎᓂᑦ. ᐃᓚᒋᔭᐅᒃᑲᓂᕐᓗᓂ 

ᐱᐅᓂᖅᐹᖑᔪᓂ ᐃᖃᓇᐃᔮᕆᔭᐅᕙᒃᑐᓂᑦ ᐃᒃᓯᕙᐅᑕᐅᔪᑦ ᐊᒻᒪᓗ ᐃᓚᒋᔭᐅᔪᑦ 

ᑲᑎᒪᔨᕋᓛᖁᑎᒋᔭᐅᔪᓄᑦ, ᐊᒥᓱᑲᓛᓗᐃᑦ ᐃᓚᒋᔭᐅᔪᑦ ᑲᔪᓯᖕᒪᑕ ᐃᓱᒪᖅᓱᕐᓗᑎᒃ ᐱᕕᖃᑎᑦᑎᓗᑎᒃ 

ᑭᒡᒐᖅᑐᐃᔪᒪᓂᕐᒥᓄᑦ ᐱᓕᕆᔪᓐᓇᕐᓂᖃᕕᒋᔭᑦᑎᓐᓂ ᐊᒻᒪᓗ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ 

ᓇᓪᓕᐊᑯᑐᐃᓐᓇᖅ ᐱᓕᕆᔪᒪᓪᓗᑎᒃ:  

 

- ᔫᓕ ᕕᑦᐳᕐᑦ, ᑭᒡᒐᖅᑐᐃᔪᖅ ᒪᓕᒐᓕᕆᓂᕐᒧᑦ ᐱᓕᕆᕝᕕᑦ ᑲᑎᒪᔨᖏᑦ ᓄᓇᕗᒻᒥ;  

https://www.lawsociety.nu.ca/en/family-violence-prevention-resources
https://www.lawsociety.nu.ca/en/prevention-harassment-resources
https://www.lawsociety.nu.ca/sites/default/files/News/General-Meetings/LSN%202021-22%20AGM%20Report%20A2J_June%202022%20Final%20En.pdf
https://www.lawsociety.nu.ca/sites/default/files/News/General-Meetings/LSN%202021-22%20AGM%20Report%20A2J_June%202022%20Final%20En.pdf

- ᓴᐃᕋ ᓯᐃᕗᕐᑦ, ᑲᑎᒪᔨᐅᖃᑕᐅᔪᖅ ᐅᑯᓇᓂ ᑲᓇᑕᓕᒫᒥ ᐱᖁᔭᓕᕆᓂᕐᒧᑦ ᑲᑐᔾᔨᖃᑎᒌᓂ 

ᑲᓇᑕᒥ (FLSC); ᐊᒻᒪᓗ 

- ᓂᑯᓚᐃ ᓯᑦᒪᓐ, ᓄᓇᕗᑦ ᑭᒡᒍᖅᑐᐃᔨᖓ ᑕᑯᒃᓴᐅᑎᑦᑎᔪᑎ ᒪᓕᒃᑕᐅᖁᔭᐅᔪᓂ ᑐᓴᐅᒪᑎᑦᑎᔨᑦ 

ᑲᑎᑕᐅᓯᒪᔪᓂ (FLSC).  

 

▪ ᑕᐃᒪᓐᓇ ᐊᖓᔪᖅᑳᖑᓂᕐᒧᑦ ᐃᖃᓇᐃᔭᕐᕕᖕᒥ, ᐱᓕᕆᔪᒪᒐᒪ ᐱᔭᒃᓴᐅᑎᑦᑎᔪᒪᓪᓗᖓ 

ᐃᖃᓇᐃᔭᕐᕕᖕᒥ ᓇᔪᒐᕆᔭᐅᔪᒥ ᐱᕕᒃᓴᖃᓕᖅᑎᑦᑎᔪᓐᓇᖅᑐᒥᑦ ᐃᖃᓇᐃᔭᖅᑎᓗᒋᑦ 

ᐊᔪᕈᓃᖅᓴᑎᑕᐅᓗᑎᒃ ᐊᒻᒪᓗ ᖃᓄᑐᐃᓇᕈᓐᓇᕐᓗᑎᒃ ᐃᓘᓇᑎᒃ ᑕᐃᒃᑯᐊ ᐃᖃᔪᖅᐸᒃᑐᑦ 

ᐋᓐᓂᐊᖃᖏᓐᓂᕐᒧᑦ, ᐱᐅᓈᖅᑐᓂᑦ ᐊᒻᒪᓗ ᐃᒃᐱᒍᓱᑦᑎᐊᕐᓂᖃᕐᓗᓂ ᓇᔪᒐᕆᔭᕗᑦ. 

ᖁᔭᓕᑦᑎᐊᖏᓐᓇᕈᑎᖃᒃᐳᖓ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᐃᖃᓇᐃᔭᖅᑎᖏᓐᓂᑦ 

ᐱᓕᕆᖃᑎᒋᒃᑐᓂᑦ. ᐊᑐᓂ ᐱᓕᕆᐊᖃᕐᒪᑕ ᐊᑑᑎᖃᕐᓂᖅᐹᒥᒃ ᐃᖃᓇᐃᔭᖃᕐᓗᑎᒃ ᐊᒡᓚᒡᕕᒃᐳᑦ 

ᑐᙵᓇᖅᑎᐅᓗᑎᒃ ᓇᔪᒐᐅᓂᖏᓐᓂ.  

 

ᖁᕕᐊᓇᑦᑎᐊᓚᐅᖅᑐᖅ ᐃᑲᔪᖃᑦᑕᕐᓗᒋᑦ 2021-2022−ᒥ ᐊᖓᔪᖃᐅᑎᓄᑦ ᐃᓚᒋᔭᐅᔪᑦ. ᖁᔭᓕᑦᑎᐊᖅᐳᖓ 

ᑕᐃᒃᑯᐊ ᐃᑲᔪᓂᖏᓐᓂᑦ ᒪᑯᑎᒍᓇ ᐊᕐᕌᒍᑎᒍ ᐊᒻᒪᓗ ᓂᕆᐅᑦᑎᐊᖅᐳᖓ ᓯᕗᓂᒃᓴᑦᑎᓐᓂ ᑲᔪᓯᓪᓗᑕ 

ᓂᕆᐅᑦᑎᐊᕋᑦᑕ.  

 

ᐃᒃᐱᒍᓱᑦᑎᐊᓗᑎᒃ ᑐᓂᔭᐅᔪᑦ, 

